
Ner Cart Co' Mque' Pab Ye's
Loo Men Ciuda Tesalonica

Meén co'mblyathno Pab loo zin' co'mxo'fzin' Pab
ngo no Pab co'se'mque’ Pab ye's loo mén co'ndxela's
loo Diox por con che'n Crist, men co'nqueltaaloo con
che'n Diox le'n ciuda Tesalonica.

1Daa, co' nac Pab, ngue que'en ye's co' nac ner
cart ndxe'loo gu', gu' co' ngoo loo con che'n Diox
por con che'n Crist, gu' co' nqueltaa loo con che'n
Diox le'n ciuda TesalOnica. Leque tiemp, Silvan no
Timote no daa, nu' ngue nii Diox loo gu'. Diox
xud na' no Tad Jesucrist na' mcui gu' par nac
gu' che'npe' Diox no che'npe' Tad Jesucrist na'.
Ndlyazen le' Diox xud na' no Tad Jesucrist na' ryo'
lezo'li anggac con' ndac loo gu'. Ndlyazen le' Diox
xud na' no Tad Jesucrist na' tolo li par yo nagal
lezo' gu'loo Diox no cue ban gu' rye nda gu' norye
ndye'th gu' lath xtaa gu'.

Men ciuda Tesalonica co' ngoo loo con che'n Diox
mblu’' loo taamas mén xa mod ngola’'s meén ciuda
Tesalonica no xa mod ndyubdi's ména loo Crist.

2 Mbezen Diox quix U', Diox, loo Diox por con
che'nryete gu'. Nte'que'lezon fia'ben con che'n gu'
co'se' mbezen Diox, ne. 3Thidteneque'indxathlas-
ten mbezen Diox quix U', Diox, loo DioX, por con
che'n gu' co'se' mbezen loo Diox xud na' xa mod
mxo'f zin' gu' zin' cén che'n Crist tac ndxela's gu'
loo Crist. No mbezen Diox quix U', Diox, loo Diox,
cOn che'n gu' co'se’ mbezen Diox. Tac naneequen

xa mod anze'f mbliguth gu' zin' tac nque'que’ lezo'
gu' Diox no nque'que’ lezo' gu' fiee gu' hues xtaa
gu'. Mbezen Diox quix U', Diox, loo Diox por con
che'n gu', ne, tac non daa xa mod ncha'la's gu' tac
gu' nzi queeque’ lezo' loo con' co' gac loo gu' no
con' co' gac che'npe' gu' por con che'n Tad Jesucrist
na'. 4Gu' co' ndxac men huesen por cén che'n Crist,
Diox nque' lezo' fiee Diox gu'. Daa naneeque' le'
Diox mcui gu' par yoo gu' loo con che'n Diox no
par que teeli gu' sirv1oo Diox. > Tac co'se' mblu'en
loo gu' con che'ndi's ndac, ne'nglu'dena loo gu' xal
nac mod co' angndyoodi's mén. Ndxe'leque', Xpii
Natd' mblyath no daa co'se' mblon yalban loo gu'.
Mblyath no Xpii Natd' gu', ne, axtaque' ngop gu'
yalxla's licque' nac di's con che'n di's ndac ndxe'.
Gu' non no naneeque' gu' xa mod mque tee ban
daa lath gu' par mcaba con’' ndac loo gu'.

6 Le' por part con che'n gu' na, gu' mblique'
xal mblu' nu' loo gu'. No mblique' gu' xalque'
ngoc mod co' mblu' Tad Jesucrist loo gu' par li
gu' xal ndyee di's co' mblu' Jesucrist loo men. No
ndyalque' gu' mbin gu' di's co' nac di's ndac, con
gust, xalque' mbli Xpii Natu' ngoca tataa loo gu'
mastale' mxactii gu' axta plothe. 7 Tataa mod leque
gu' mblu' gu' xal thib muestr loo mén co' ndxela's
loo con che'n Diox por con che'n Crist par ned
le'n rye yeezya' che'n laaz mén macedon no rye
yeezya' che'n laaz meén acay xa mod mque tee ban
ndac gu' par tataa mod que tee ban ndac mena,
ne. 8 Por cona, por c6n che'n gu' mbyath mbyén
con che'n di's ndac che'n Diox 1oo mén huax lugar.
Ne'ngyathte no ne'ngyénte con che'ndi'sndac ante

loo men yéezya' che'n laaz mén macedon no men
yeezya' che'n laaz meén acay. Ndxe'leque', mbyath
di'sndacndxe'loo meénryete lugar co'te' mbin men
xal ndxela's gu' loo Diox. Por cona, ya inquinte
tolo ta' nu' cuent con che'n x4 mod ndxela'sque’
gu' loo Diox no loo cén che'n Diox loo taamas
men. 9 Ndxe'leque', ale yub meéna nda' cuent no
ndyoodi's ména con che'n xal mcaba loo gu' co'se’
mbi'th too naa nu' gu' no mblu'en c6n che'n di's
ndac ndxe' loo gu'. Le' gu' na, nabe'ste mblo gu'
lezo'gu' co'se’'ngonu'lath gu'. Nda' mena cuent con
che'n gu', ne, xa mod mbla' gu', ya ne'tolode ngue
li gu' cas loo rye tatol no rye naxnax no rye mdo'
no rye gunab co' mbez gu' ngoc diox gu' ndoore'
yila's gu' 1oo con che'n Crist. Tataa mbli gu' par
ngoo gu'loo con che'n Diox no par tlo gu',li gu' sirv
loo angoluxte Diox co' naban co' nac licpe' Diox co'
inquediide meén. 10 Leque meén yéezya' che'n laaz
meén macedon no men yeezya' che'n laaz men acay
nda' cuent con che'n gu'loon xa mod nzi quee lezo'
gu' loo con' co' gac loo gu' no co' gac che'npe' gu'
axta co'se' gac huiz bere Jesus co' nac xgan' Diox,
yi'th Jesus xgan' Diox loo bé', Jesus co' mbli Diox
ngro xban lath men nguth. Jesus nac xa' co' mteld'
na' loo con' ryes par ne'tetiide Diox na' no ne'zib
quiide Diox na' co'se’ gac huiz co' yilo la's Diox loo
men no co' yilo tub rez Diox con che'n meén.

2

Tre'ngue lu' con che'n zin' co' mxo'f zin' Diox loo
Pab.

1 Pues leque gu' co' nac men huesen por
con che'n Crist, gu' nda' cuent co'se' mbal lon

yalban loo gu', di's co’ mblon yalban loo gu'a,
gu' ngola'sque' di'sa no ndyubdi'sque’ gu' di'sa.
Ne'ngui'thte nu' anxle' loo gu'. 2 Mastale' mbi'th
nu' loo gu' loo mtin men cuida Filip nu' axta
plothe mblya's mén cuida Filip, no mxec nu'
ngoc ngoc nguaal con' co' mbli no mén cuida
Filip nu', no gu' nda'que' cuent co' mbli no ména
nu' co' huenleque', per Diox ne'ngld'ya'de nu'.
Ndxe'leque', mbli Diox par mbi'th nu', mblo nu'
yalban loo gu' co' ndlu' x4 mod lya' mén loo con'
ryes. No con dib axla's mbli nu' con'a, mastale’
ngoc nayi' men gulaaz gu' fiee mén gulaaz gu' nu'.
3 Tac co'se' mblo nu' yalban loo gu', thib lite nac
di's co' mblo nu' yalban. Inacte di'sa di's co' alithe
ngo nu' yalban. Ne' ne'inac di's co' ngo nu' yalban
di's zab co' ndli par quedii nu' gu'. 4 Ndxe'leque',
ner mbli Diox huax con' loon par fiee DioX fieene'
ché' tyubdizen loo Diox. Ngoloa, ngooque' lezo'
Diox ndlin sirv loo Diox. Por cona, mxo'f zin' Diox
zin' cOn che'n di's ndac ndxe'loon. Por cona, ngon
yalban loo mén tac ngoo lezo' Diox gunée Diox
daa. Ndxe'leque', ingoden yalban par yoo lezo'
men di's co' mbezen loo yalban co' ngon. Diox ndli
con' loo ryete na' par fiee Diox fieene' ché' too lezo'
na' loo con che'n Diox. 5 Tac gu' naneeque' nec
thib vez ne'ngliden par asemblin par mdan gust
lezo' gu' no par nda' nu' xquith lezo' gu' par lyath
no gu' daa loo con' naquin daa. Ne' ne' ndub rez
nu' chol di's loo gu' par tataa mod li nu' gan tmi
loo gu'. Con' ndxeé' nonque' gu' no naneeque' gu'.
Yende cOn mas niin. Diox ngiii'que' loo con' co' nde
teele' ndlinu'. 6Ne'ne' tar cua'n nu' mod par li nu'
le' men li con' guryath no con' guryen loo nu', que

naca gu', o que naca tedib cua' men co' nac men
tedib yéez co' nzo loo cdn che'n Crist. Mastale',
ngacpe' nu' ngli nu' le' gu' ta' cuent co6n che'n nu'
le' nu' nacque' men co' ndxe' di's che'n Crist no ta'
gu' cuent, ne, le' Diox mblec nu' par xo'f zin' nu'
zin' ndxeé' oo meén. 7 Ndxe'leque', ngdoc nu' meén
nado' co' ngop mod lath gu' xal thib xa'got co' nac
gundan co' fiee rsi' fiee rso xin' loo gu'. 8 Anze'f
nque' lezo' nu' fiee nu' gu' axta mblya's nu' li nu'
con' ndac loo gu' axta mblya's nu' ta' nu' cuent
con che'n di's ndac loo gu'. No iante con che'n di's
ndac mblya'snu'ta'nu' cuentloo gu'. Ndxe'leque’,
mblya's nu' gac nu' xal mozpe' gu' co' li sirv loo
gu' no tyactii nu' por con che'n gu' axta gath nu'
chele'i naquin tac arid nazin' gu' nu'. 9 Nte' lezo'
gu', mén huesen por con che'n Crist, xa mod nguth
ngui' lezo' nu' par mbli nu' zin' ze no yal' par mbli
nu' gan thib le' rol lua' par hua nu'. Mbli nu' zin'
par nendoo dd'de nu'loo nec thib gu'. Lath xtau'a,
mblon yalban con che'n di's ndac che'n Diox loo

gu'.

10 Gu' nac mén co' nda' cuent cén che'n nu'. No
ndub hui' Diox loo nu/, ne, le' nu', licque', mque
tee ban nalique' lath gu' co' ngola's no co' nzo loo
con che'n Diox, no nambli mque tee ban nu' lath
gu' co' nac mén co' ndxela's 1oo Diox por cén che'n
Crist. Mod co’' mque tee ban nu'lath gu' ne'ndade
nu'lugar loo yende cho mén quexu' que' fals ména
nu' lath gu', ¢1é'? 11 Lomisque', nanee gu', ne, xa
mod mco'x nu'loo gu' no mtegan nu'lezo' thib thib
gu' xal ndli thib gundan yin' gundan ted loo xin'
gundana, ¢1é'? 12 Mnibe' nu' loo gu' no mtan' nu'
di'sloo gu', nabe'ste cue ban gu' xalque' ndxaal cue

ban meén co' ngoo 1loo con che'n Diox no men co'
nac che'npe' Diox. Tac Diox ngurez gu' par yoo gu'
co'te' fiibe' Diox no co'te' ndxa'x xnii che'n Diox loo
ryethe con' par gac che'npe' gu' con' roo con' xen
che'npe' Diox, ne.

13 Por cona, nu' ne, thidteneque' mbez nu' Diox
quix Diox loo Diox tac co'se' mbin gu' di's con che'n
di's ndac che'n Diox co' mblo nu' yalban loo gu',
gu' mdyal mbin con che'n di's ndac no ngola's gu'
con che'n di's ndac. Tac ne'ngonte gu' di'sa no ne'
ne' ngala's gu' di'sa xalque' nac di's co' ndyoodi's
chol meén. Ndxe'leque', ngola's gu' loo c6n che'n
di's ndac che'n Diox xal nac di's co', licque', mtel'
Diox loo mén. Di'sa ndlu' loo gu' x4 mod ndxaal
que tee ban gu' no x4 mod ndxaal li née gu' gu', gu'
co' ndxela's loo Crist, loo cén che'n Diox. 14 Gu' co'
nac men huesen por con che'n Crist, co'se' mdub
ngu's men gulaaz gu' gu' no mtetli men gulaaz gu'
gu' axta plothe, lalque' mxac gu' xal ngocaloo men
nacion Israel co' ndxela's loo Jesucrist, meén co'
naban le'n yéezya' che'n laaz men jude. Tac gu',
ne, mxactii lomisque' yalndyub ngu's co' mbli no
men nacion gu' gu' xal mxactii mén nacion Israel
co' ndxela's loo Jesucrist con che'n men gulaazpe'

meén nacion Israel. 15 Mén nacion Israela mbeth
Tad Jesus xalque’ mbeth meén nacién Israel meén

gulaazpe' ménnacion Israel, mén co' mde'th di's co’
ndxab Diox con che'n Tad Jesus. Per iante mbeth
mena Jesus, no meéen co' mde'th di's co' ndxab Diox.
Lomisque' ne, mchobla' ména nu' laaz ména. In-
dlide ména con' co' ndxoo lezo' Diox. Ndxe'leque',
ale le'le' ndxac nayi' ména fiee mena chol xtaa men.
16 Co'se' ndlya's nu' tyoodi's no nu' men co' inacte

meén nacion Israel con che'n di's ndac par bel'que’
lya' ménaloo con' ryes, ne, ale inda'de men nacion
Israel lugar tyoodi's no nu' ména. Tataa mod, sate
mds ncua'n mena Xquin meéna no xtol ména. Por
lult, ngocloo tin' Diox loo rye men dib anax nacion
Israel par mtetli Diox ména. Cona, mcab loo men
nacion Israel le' Diox mzib quii loo men nacion
Israel par mxactii ména.

Anze'f nguen lezo' Pab ya too naa Pab mén co’
ngola's loo con che'n Crist, men co' ngo ban le'n
ciuda Tesalonica.

17Gu' co' nac men huesen por con che'n Crist,
co'se' mbiinu'loo gu' ndxep tiemp, mastale' yende
mod hui' nu' loo gu', nte'que' lezo' nu' maa gu'
no anze'f ndlya's nu' yi'th nee nu' maa gu' par
nedre'. 18 Anze'f mblya's nu' yi'th nee nu' gu' par
nedré'. Per mas mblyazen gal neen gu', daa co’
nac yub Pab. Huax vez mblyazen gal neen maa
gu'. Per cadque' mblya's nu' yi'th nu', chaa, ndxoo
Mebizya' xi'tha. Nca' ya yende mod yi'th nu' par
neenu' mdagu'. 19Tac ¢xa nee gu'? ;Connac co' nzi
quee lezo' nu', a'? No ¢cOn nac co' ndli ndyac lezo'
nu', ne, a'? No ¢con nac co' ndli nxyo'f nde' nxyo'f
ndla' lezo' nu' co'se' yi'th xi Tad Jesucrist na', a'?
Pues, gu' nac co' li tyac lezo' nu' co'se' yi'th Tad
Jesucrist na' tedib vez. 20 Aa. Licpe' ba'i, gu'que’
nac co' li par tyac lezo' nu' co'se gac huiz yi'th xi
Tad Jesucrist na'.

3

1 Por cona, co'se' guneen ya ne'xecte daa tolo
que tee xa'en loo gu', mblin xtuuz no mdoo lezon

mbyan' ante daa le'n ciuda Aten 2 par tel'en Tim-
ote, co' ndxac huesen por con che'n Crist, par nee
Timote maa gu' par nedre' tac Timote nac thib mbi'

co' nxo'f zin' zin' co' nac che'n Diox. Timote ndli
zin' con daa ned ngue tee gon yalban con chen

di's ndac con che'n Crist co' ndlu' xa mod lya' meén
loo con' ryes. Mtel'en Timote loo gu' par yi'th li
nee Timote gu' no par co'x Timote loo gu' no li
Timote par ye'th lezo' gu' loo c6n che'n con' co'
ndxela's gu' loo Crist. 3 Tataa ta' Timote cuent
loo gu' par ne'tyoo xa'de lezo' nec thib gu' loo con
che'n Crist por con che'n yalndyub ngu's no ngoc
nguaal con' co' ndxacloo gu'. Leque yub gu'nda'le’
cuent co' huenleque' le' Diox mdoo na' par caba
loo na' tyactii na' por con che'n Crist. 4 Mds de
cona, co'se' be' ngo non gu'a, mdan cuent loo gu'
le' na' tyactiique'. Tataaque' ndxaca loo na' nalle'
xalque' mdan cuenta loo gu'a. > Por cona, daa ne,
co'se' ne'tolode nxec daa mque tee xa'en loo gu'
no inonte daa maa gu', cona mtel'en Timote par
li lazen x4 mod tolo nque tee ban gu' loo con' co’
ndxela's gu' loo Crist. Tac anze'f ndydon no nda
noque'lezon ne'stolque’ pa, chaa, mbi'th Mebizya,
mbi'th mdobya' Mebizya gu'. No thib descuid caba
loo gu' anxle' gac zin' co’' mbi'th xo'f zin'en loo gu'.

6 Per nalle' Timote ndye'thle’, ngua Timote loo
gu'le'n ciuda TesalOnica. No nabe'ste mda' Timote
cuent loo nu' le' gu' huenque' nziri' no toloque'
ndxela's gu' loo Crist no loo cdn che'n Crist. Mda'
Timote cuent, ne, nzi que'que' lezo' gu' fiee gu'
hues xtaa gu'. Mda' Timote cuent loo nu' le' gu'
nte'que' lezo' con che'n nu', ne. No mda' Timote
cuent loo nu' anze'f ndlya's gu' fiee gu' maa nu'

xalque' ndlya's nu' fiee nu' mda gu', ne. 7 Por cona,
xalque' men co' ndxac huesen por con che'n Crist,
mastale' ndyactii nu' no ndub ngu's men nu', co'se’
mbin nu' con che'n cuent co' mda' Timote loo nu'
con che'n gu', ryete nu' mdyac lezo' no mbye'th
lezo' nu' axta plothe. No ndyac lezo' nu' con che'n
gu'tac, licque', mbli née gu' gu'loo con' co' ndxela's
gu'loo Diox no loo c6n che'n Diox. 8 Con' co' ndxac
loo gu' ba' ndli nden' nu' xal mén co' ngro xban
tac gu' nzi li neeque' gu' loo co6n che'n Tad Crist.
9Por cona, axta ne' ne' gac gab nu' Diox quix non
U', Diox, loo Diox co'se’ mbez nu' Diox por con
che'n gu' tant ndyac lezo' nu' por con che'n gu' co'
ndli gu' ndxac loo nu' loo Diox. 10 Imbedte nu' no
indxathlaste nu' mbez nu' Diox ze no yal' par ta'
Diox lugar loo nu' yi'th née nu' maa gu' no par tolo
ta' nu' cuent con che'n di's ndac co' be' ndxac falt
té'th gu', par tolo li née gu' gu'loo con' co' ndxela's
gu'loo Crist no loo cén che'n Crist.

11 Anze'f ndlya's nu' le' yub Diox xud na' no Tad
Jesucrist na' xal' ned xal' yo' loo nu' no lyath no
Diox no Tad Jesucrist nu' par yi'th nee nu' maa
gu' par nedré'. 12 No ndlya's nu' le' Diox li par
tolo té'th gu' con che'n Diox no tolo que' lezo' gu'
fiee gu' thib xtaa gu' no tedib xtaa gu' no que'lezo'
gu' fiée gu' rye meén xalque' nque' lezon fiéen gu'.
13No ndlyazen le' Diox li née xtlluz gu' no lezo' gu'
loo cdn che'n Crist. Ndlyazen le' gu' gac mén co'
thidteneque' ngro xa' loo con che'n xab izlyo' par
gac gu' che'npe' Diox. Le' sya, co'se' gac huiz co'
yi'th no Tad Jesus ryethe meén co' nguth, men co'
ryo xban ladpe' huiza, men co' ngro xa' 1oo con
che'n xab izlyo' co' ngoc che'npe' Dioxa, nec thib

mod no nec tedib mod ne'gapte gu' nec thib dol loo
Diox.

4

Treé' nda' cuent xa mod ndxaal que tee ban mén
par tataa mod yoo lezo' Diox loo mod co'nzi tee ban
mén.

1 Nalle', mén huesen por c6n che'n Crist, fia'ben
loo gu' no tan'en di's loo gu' xalque' fiibe' Tad Jesus
no xalque' mblu'en loo gu' x4 mod ndxaalque' que
tee ban gu' no li gu' co' yoo lezo' Diox, tataaque'
tolo bli gu' co' yoo lezo' Diox fiee Diox gu'.

2 Gu' non no naneeque' gu' xal nac di's co'
mnibe'enloo gu' parli gu'i. Por 1ée che'n Jesucrist,
fiibe'en loo gu' par li gu'i. 3 Con' co' ndlya's Diox
li gu' nac le' gu', licque', ryo xa' 1oo con che'n xab
izlyo' par gac gu' mén che'npe’ Diox par fiibe' Diox
loo gu'. No gunee lezo' Diox ne'lide gu' yalburrid
no ne'cua'nte gu' xin' huan gu'. 4 Diox ndlya's le'
thib thib gu' té'th no ta' gu' cuent x4 mod ndxaal
li gu' par tyub ban ndac gu' con thib xin' sa'l gu'
par que tee ban li ryop sa'l gu' no par li ryop sa'l
gu' con' guryath no con' guryén loo xin' sa'l gu'.
5 Ne'cue ban node gu' xin' sa'l gu' xal ndli men
co' ndyub chol con' ye'rsin' lezo' par ndyub yo'f
lezo' mén par li mén chol con' ye'rsin' xal ndli men
co' indlibe'de Diox no mén co' indxonte con che'n
Diox. 6 No ne'lide nec thib gu' ryes par quedii gu'
hues xtaa gu' nec thib mod par li gu' yalburrid no
cua'n gu' xin' huan gu' lath xtaa gu'. Tac Tad Diox
anze'f ne tetli rye mena xalque' mdalen cuenta loo
gu' no xal mco'xen loo gu' con che'n ryete con'
ndxe' ndoore'. 7 Diox mcui na' par cue ban na'

xalque'men co' ngro xa'pe'loo con che'n xabizlyo',
men co' ngoc che'npe' Diox. Indlya'ste Diox cue
ban na' loo con' xin no loo con' cap. 8 Por cona,
ngue niin loo gu': Mén co' nte'b di's co' ngue lu'en
loo meéna, inacte le' ména ante ngue te'b di's co'
mbez chol meén loo ména. Ndxe'leque', ngue te'b
mena yub Diox co' mblaa Xpii Natu' loo na'.

9 Per c6n che'n xa mod ndxaal que' lezo' gu' fiee
gu'men co' ndxac hues xtaa gu', yainquinte que'en
ye's 1oo gu' con che'n con'a. Tac yub Diox mblu'
loo gu' x4 mod que' lezo' gu' fiée gu' thib xtaa gu'
no tedib xtaa gu'. 10 Tac, licpe' ba'i, tataaque' nque'
lezo' gu' fiee gu' meén co' ndxac men hues xtaa na'
par ned le'n rye yéezya' che'n laaz mén macedon.
Per daa fia'b loo gu', meén huesen por con chen
Crist, sate mas toloque' bli gu' par que' tin' lezo'
gu' fiee gu' thib hues xtaa gu' no tedib hues xtaa
gu'. 11Fcua'n gu' mod mds nagal gure ban gu'. Con
gust bli gu' zin' co' nac zin' co' ndxac gu' ndli gu'
con nit loon loo gu' no con nit loon yéc gu' xalque’
mnibe'en loo gu' no xalque' mtan' di's loo gu' par
li gu'. 12 Tataa bli gu' par li meén co' inzode loo c6n
che'n Crist con' guryath no con' guryeéen loo gu' no
par ne'gac faltte con' co' naquin gu'loo gu'.

Tre' ndlu’ xa mod yi'th Tad Jesucrist loo bé' loo
mbii tedib vez.

13 Ndlyazen niin tedib con' loo gu', ne, men
huesen por con che'n Crist: Indlyastenle' gu'tua'te
cue par ne'ta'de gu' cuent con chen mén co'ngola's
loo Crist noloo con che'n Crist, co' nee di's, méen co'
nguth. Ndxe'leque’, ndlyazen le' gu' ta' cuent co'
huenleque' con che'n meéna par ne'xide yéc gu' no

ne'xide lezo' gu' arid por con che'n meéna xal nzi xi
yéc mén no nzi nxi lezo' mén, mén co' inzi queede
lezo'loo con che'n Diox. 14 Tac texal ndxela's na'le'
Jesus nguth no ngro xban Jesus, tataague' ndxela's
na'le' Diox li thidte yi'th no Jesus xpii no alm rye
meén co' nguth, men co' ngola'sque' loo Jesus no loo
con che'n Jesus. Gac con' ndxe' co'se' yi'th xi Jesus
men co' ndxela's 100 con che'n Diox por con che'n
Jesus.

15 Por cona, ngue ta' nu' cuent co6n che'n con'
ndxe' loo gu' xal mblu' Tad Crist loo gu' le' na' co’
be'nziban co'se’ gac huiz yi'th xi Tad Crist meén co'
ndxela's, ne'gacte na' men co' ya sal' ner Tad Jesus
meén co' nguth, meén co' ngola's loo Tad Crist no loo
conche'n Tad Crist. 16 Tacleque yub Tad Crist Jesus
yi'th loo bé' loo mbii. Cabii gab Tad Crist Jesus:
iYa' gu' ndyaa na', ey! Le' sya, thib angl co' fiibe'
loo taamas angl cabii gab angla: jYa' gu' ndyaa
na', ey! Lath xtau'a, thib angl cabii cuez trompet
che'n Diox. Le' sya, mén co' nguth, co’' nac men co’
ngola's loo Crist Jesus, nerleque' ména ryo xban.
17Le' yiloa na, na' co' be' nabanque', chaa, yap no
na' men co' nguth co' ngola'sque'loo Crist Jesus, co'
ngro xbana. Bii no na' mena loo mbii loo bé'le'n
Xcuau par ya sal' no na' mena Tad Crist Jesus loo
mbii loo bé'. Tataa mod bii no na' Tad Crist Jesus
thidteneque'. 18 Por cona, ngue niinloo gu': Ftegan
gu'lezo' thib hues xtaa gu' no lezo' tedib hues xtaa
gu' xal ndlu' di's ndxe'loo na'.

)

1 Per cén che'n tiemp, co' nee di's, lin' no mbe'
no huiz co' gac co'se' yi'th Tad Crist, inquinte arid

par que'en ye's con che'n lin' no tiemp loo gu/,
ndyaquen, mén huesen por c6n che'n Crist. 2 Gu'
nonque' no nda'que’' gu' cuent co' huenleque' con
che'n huiz co'se' yi'th Tad Crist gac huiza thib huiz
co' yende ché meén ta' cuent no co' yende cho meén
mbed. Huiza gac xal co'se’ ndlyaa huan' liz men
thib tiemp co'se' yende ché mén non yi'th huan'.
3Tacco'se' gab ménloo xtaamen co' ne'tyalte yila's
loo Tad Crist: Nase nagal nziri' mén, ;1é'? Yende
con ndyac mén no yende con ndli xol loo mén,
¢1é'? Sya, latha, chaa, gac con' ryes loo men. Lyux
men no gac yalneé co' ten' men xal co'se’, chaa, nde
thib yalneé loo thib xa'got co' ndoo nac xin' par gaal
mbed. Ne'lya'de men loo yaltii co' gac loo men
huiz co' tetii Diox no zib quii Diox men. 4 Per gu',
meén huesen por con che'n Crist, inacte gu' meén co'
ncuau loo no co' ncuau yéc par cue cuau lezo' gu'
par, chaa, gac huiz co' yi'th Tad Crist loo gu' xal
co'se', chaa, ndlyaa huan' liz mén. > Tac ryete gu'
nacque' men co' ndyub xnii yéc no men co' ndyub
xnii lezo' 1oo c6n che'n Diox co' nac con' licpe'.
Inacte gu' meén co' ncuau yéc no meén co' ncuac loo
co' nzi tee ban loo yal'cuau. 6 Por cona, ne'gacte na'

men co' nzi cuau lezo' xal men co' indxela'ste co'
nac xal meén co' nzi yat, co' nee di's, nzi tee ban

men loo yal'cuau. Ndxe'leque’, nalas cue na' no
ndxe'sleque’ cue na' tac nde zin' gaxle' tiemp yi'th
xi Crist na'. 7 Tac gu' naneeque', men huesen por
con che'n Crist, licque', mén ndxat yal'. No men co'
nac menguy, ndyuuz mena ydl'. 8 Per por part cén
che'n na', na' nacque' men co' nzi tee banque' loo

con che'n Tad Crist xal mén co' nzi tee ndxaal ze.
No ndxe'sleque’ ndxaal cue ban na'. Ne'gacte na'

xal meén co' ndyuuz yal'. Ndxe'leque', fiibe' na' loo
lezo'na' ante que tee ban na'loo con' ndac. Licque',
ndxaal gap na' yalxla's tin' loo Diox no que'que’
lezo' na' Diox no que'que’ lezo' na' fiee na' hues
Xtaa na' par ne'yiza'de na' na' loo con che'n Diox
xal ndli thib solndad co'se' ntau' solndad pech sol-
ndad con camis yi'f solndad par ne'yaa'dte cuchi
lad solndad no par ne'yidin'te bal lad solndad.
Tataa mod, ne, cue quee lezo' na' loo con' ndac co'
gac loo na' co'se' yi'th xi Crist na' tac na' yoo ban
no Diox thidtene yiloa. Tataa lina' par gacaloo na’'

loo con che'n Tad Crist xal ndli thib solndad co'se’
ndub solndad thib sombrel yi'f yéc solndad par

tau' sombrel yéc solndad loo con' ryes. 9 Tac Diox
ne'mbecte na'loo con che'n Crist par tetii Diox na'
co'se' tub rez Diox con che'n rye men. Ndxe'leque',
mbli Diox mblya' na' loo con' ryes por con che'n
Tad Jesucrist na'. 10 Tad Jesucrist nguth por cén
che'nna' par gacaloona'co'se' zin huiza, que naca
naban na', que naca nguth na’, thidteneque' yoo
ban no na' Tad Jesucrist. 11 Por cona, ngue bez nu'
loo gu": Toloque' bli gu' par ye'th lezo' thib hues
Xtaa gu' no tedib hues xtaa gu'. No bli gu' par tolo
té'th no tolo tyubdi's thib hues xtaa gu' no tedib
hues xtaa gu' loo con che'n Tad Jesucrist xalque'
ndli gu'.

Pab mco’x loo men co'ngola's loo Tad Crist, mén
c0'ngoo loo con che'n Tad Crist.

12 Na'ben loo gu', ne, mén huesen por cén che'n
Crist: Bli gu' cas no gop gu' mod loo meén co' ndxac
hues na' co' nxo'f zin' c6n che'n Tad Crist lath gu',
meén co' ndyoo ner no co' ndyoo naa loo gu', men

co' nco'x cén che'n Tad Crist loo gu'. 13 Ndlyazen
bli gu' cas 100 ména no toloque' que' lezo' gu' fiee
gu' mena axta pléthe por con che'n zin' co' ngue
x0'f zin' ména loo gu' co' nac con che'n Crist. No
nabe'ste gure ban ndac gu'lath xtaa gu' no toloque'
gure ban gu' rye nda gu' no rye ndye'th gu' lath
Xtaa gu'.

14Lomisque' ne, meén huesen por c6n che'n Crist,
nibe'enno tan'en di's ndxeé'loo gu': Fco'x gu' ndxep
loo mén no gunii gu' ndxep loo mén nado' di's
nado' cuent, loo meén co' nzi tee za'f. Ftegan gu'
lezo' mén no bli gu' par ye'th lezo' meén co' nzi tee
ndoo xa' lezo' loo con che'n Crist. Blyath no gu'
men co' nguu's Xtuuz no co' nguu's lezo' loo con
che'n Crist. Ale, fxec yée gu' no fcha'la's gu' gunee
gu'ryete xtaa gu'.

15 Anderhuen gu' no ché Diox chd nee gu'.
Ne'ta'de gu' lugar co xtaa leque gu' con' ye'rsin'
co' ndli no xtaa gu' gu' xal ngo xtaa xXtaa gu'
con' ye'rsin' co' ndli taamas meén loo xtaa meén.
Ndxe'leque', fcua'n gu' mod tolo li gu' con' ndacloo
thib xtaa gu' no loo tedib xtaa gu' no loo ryete men
dib athu loo izlyo'.

16 Fxo'f nde' fxo'f ndla' lezo' gu' loo ryethe con'
co' ndli nxi lezo' gu'. 17 Ne'cuedte gu' no ne'ld'de
gu' toloque' gurez gu' Diox c6n che'n ryethe con'.
18 Guuz gu': Diox quix U', Diox, loo Diox c6n che'n
ryethe con' ndxac loo gu'. Tac con'aque' nac co'
nee lezo' Diox no co' ndlya's Diox li gu' tac gu' nac
che'npe’ Crist Jesus.

19 Ne'tau'te gu' no ne'cade gu' loo Xpii Natu' no
loo con' ndlya's Xpii Natud' li Xpii Natu' loo gu' par



1 TESALONICENSES 5:20 Xvi 1 TESALONICENSES 5:28

ye'th lezo' gu' loo cén che'n Tad Diox. 20 Ne'té'bte
gu' no ne'xiis node gu' di's co' ngo men yalban xal
fibe' Xpii Natd' che'n Diox loo mén par co ména
yalban loo gu'. 21 Fteche ftexyath gu' xtuuz gu'
no lezo' gu' loo ryethe con'. No bli gu' preb loo
ryethe con' par fiee gu' fieene' ché' huennaca o ché'
ihuente naca. Lath xtau'a, fcui gu' con' ndac par li
gu' con' ndac. 22 Fque tee xa' gu' loo ryethe con'
ye'rsin'.

23Diox co' ndlile' na' nagal yo lezo'loo Diox par
cue ban na' rye nda na' no rye ndye'th na' loo xtaa
na', Diox li le' gu' gac mén co', licque', ngro xa' loo
con che'n xab izlyo', co' ngoc che'npe' Diox. Tataa
quenap Diox xpii gu' no alm gu' no lad gu' par
yende cho con'yizi'fno yiga'sloo gu' no yende cho
quexu' gu' co'se’ gac huiz yi'th xi Tad Jesucrist na'
na'. 24 Diox co' mcui gu', Diox lique' le' ryete con'
ndxe' gacque' loo gu'. Loo Diox ndxap na' yalxla's
no ndxela's na' thidtene.

Pab ngue toodi's lult di's che'n cart ndxe'. No
ngue nii Pab Diox loo ména.

25Meén huesen por con che'n Crist, gurez gu' Diox
por con che'n nu'.

26 Gunii gu' Diox loo ryete men hues na' por con
che'n Cristxalque'nac mod co'nii gu' Diox1oo xtaa
gu'.
27Daa ngue fiibe' con' ndxé'loo gu' xal fiibe' Crist
loon par niina loo gu'. Blab gu' cart ndxe' loo
taamas meén co' nac hues na' por con che'n Crist
co'te' nzo gu', ndee gu'.

28 Ndlyazen le' Tad Jesucrist toloque' li anggac
con' ndac loo gu'. Taandxe' gaca.

